ԱՄՓՈՓԱԹԵՐԹ
««Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի
	1. ՀՀ Գեղարքունիքի մարզպետարան
	24.03.2023թ.

	
	N 01//2165-2023

	Առաջարկում եմ որոշման նախագծի հավելված 9-ի ՀՀ Գեղարքունիքի մարզպետարան բաժնում «Սևանի ԲԿ» ՓԲԸ-ի մանկական մասնաշենքի տանիքի վերանորոգում ծրագրի տեխնիկական հսկողության ծառայությունների CPV կոդը գրել 71351540/512, իսկ «Վարդենիսի ԲԿ» ՓԲԸ-ի շենքի տանիքի վերանորոգում ծրագրի տեխնիկական հսկողության ծառայությունների CPV կոդը` 71351540/511։
	Ընդունվել է

	2. ՀՀ Լոռու մարզպետարան
	24.03.2023թ.

	
	N 01/109,3,1/02164-2023

	Դիտողություններ և առաջարկություններ չկան։
	

	3. ՀՀ Կոտայքի մարզպետարան
	24.03.2023թ.

	
	N 01/04.3/01845-2023

	Դիտողություններ և առաջարկություններ չկան։
	

	4. ՀՀ Շիրակի մարզպետարան
	24.03.2023թ.

	
	N 01//02800-2023

	Դիտողություններ և առաջարկություններ չկան։
	

	5. ՀՀ Սյունիքի մարզպետարան
	24.03.2023թ.

	
	N 01//02055-2023

	Նախագծի վերաբերյալ սկզբունքային առաջարկություններ չկան, սակայն հարկ ենք համարում, տեղեկացնել, որ ՀՀ Սյունիքի մարզի Գորիս համայնքի Ակներ գյուղի թիվ 15 փողոցի վերանորոգման աշխատանքների իրականացման ընթացքում ի հայտ են եկել առաջնահերթ լուծում պահանջվող այլ խնդիրներ:
Մասնավորապես, փողոցի երկարությամբ անցնող կոյուղագիծը տարիների ընթացքում կոռոզիայի է ենթարկվել, ամբողջովին դուրս եկել շարքից և դարձել օգտագործման համար ոչ պիտանի: Նշված կոյուղագիծը, ինչպես և վերակառուցվող ճանապարհը համարվում են «Ֆրանս-Հայկական» սրտանոթային կենտրոնի համար կարևոր ենթակառուցվածքներ, որոնք զգալի նշանակություն ունեն բնակչության սպասարկման որակական բարելավման համար:
Ըստ նախնական հաշվարկների, կոյուղագծի կառուցման արժեքը կկազմի մոտ 22.0 մլն դրամ: Նախագծանախահաշվային փաստաթղթերը և դրանց փորձաքննության արդյունքները կներկայացվեն մինչև ս.թ մարտի 29-ը:
Հաշվի առնելով հարցի կարևորությունը, խնդրում ենք Ձեր շահագրգիռ մասնակցությունը բարձրացված խնդրի լուծման ուղղությամբ:
	Ընդունվել է

	6. ՀՀ ֆինանսների նախարարություն
	03.04.2023թ.

	
	N 01/9-1/6392-2023

	1. Նախագծով նախատեսվում է «1212» ծրագրի «12026. Ազդակիր բնակավայրերի և համայնքների բյուջեներին հատկացվող համայնքային մասհանումներ» միջոցառումից վերաբաշխել 514.7 մլն դրամ, սակայն հաշվի առնելով ՀՀ կառավարության 23.02.2023թ. N 250-Ն և 02.03.2023թ. N 273-Ն որոշումներով արդեն իսկ 356.3 մլն դրամի վերաբաշխումը, ստացվում է, որ միջոցառումը 99.6%-ով նվազեցվում է, կամ հանդիսացել է Նախարարության համար պահուստային միջոցառում: Առաջարկում ենք պարզաբանել միջոցառման նախատեսման (874.7 մլն դրամ) և ընթացիկ տարում չկատարելու հիմնավորումները:




















































1. Նախագծով նախատեսվում է նաև «1019» ծրագրի «12001» և «1232» ծրագրի «32001» միջոցառումների վարկային և դրամաշնորհային միջոցների համար նախատեսված համաֆինանսավորման միջոցներից նվազեցնել համապատասխանաբար 41,800.0 հազար դրամ և 7,102.7 հազար դրամ, առանց բացահայտելու ծրագրերի կատարման վրա դրանց հնարավոր ազդեցությունը: Ընդ որում, ներկայումս քննարկվում է վարկային և դրամաշնորհային ծրագրերի շրջանակներում փոխարժեքների նվազեցումից կապալառուների կրած վնասների փոխհատուցման հարցը:


















1. Նախագծի հիմնավորման համաձայն՝ ՀՀ Գեղարքունիքի մարզի «Սևանի ԲԿ» ՓԲԸ-ի մանկական մասնաշենքի տանիքի վերանորոգման համար ՀՀ կառավարության 22.12.2022թ. N 2258-Ն որոշմամբ հատկացվել էր 8,000.0 հազ. դրամ: Նախագծով նախատեսվում է հատկացնել մնացած գումարը, որը կազմում է 2,795.0 հազ. ՀՀ դրամ: Սակայն էլեկտրոնային գնումների համակարգում վերոնշյալ աշխատանքների գնման պայմանագիրը հաշվառված չէ: 
1. Գնումների մասին ՀՀ օրենքի 15-րդ մասի 6-րդ կետով սահմանվում է, որ  նշված մասի համաձայն կնքված պայմանագիրը լուծվում է, եթե այն կնքելու օրվան հաջորդող վեց ամսվա ընթացքում պայմանագրի կատարման համար ֆինանսական միջոցներ չեն նախատեսվել:
	Ելնելով վերոգրյալից և նկատի ունենալով, որ Նախագծում նշված գնման առարկաների համար պայմանագրերը կնքվել են վերոնշյալ նորմի հիմքով 2022 թվականի հոկտեմբեր ամսին, ուստի առաջարկում ենք Նախագծում ավելացնել դրույթ՝ հիշյալ պայմանագրերի կատարման համար համաձայնագրեր կնքելու թույլատվության վերաբերյալ:  
1. Ինչ վերաբերում է Նախագծում առկա խմբագրական բնույթի վրիպակներին, ապա առաջարկում ենք. 
ա/ Նախագծի հավելվածներից հանել «առաջին եռամսյակ» սյուները,
բ/ Նախագծի N 2 հավելվածում նվազեցվող միջոցներն անհրաժեշտ է արտացոլել «1139. ՀՀ կառավարության պահուստային ֆոնդ» ծրագրի «11001» միջոցառման՝ բյուջետային ծախսերի տնտեսագիտական դասակարգման «Շենքերի և շինությունների շինարարություն» հոդվածում, այնուհետև այդ նույն հոդվածից կատարել վերաբաշխումները,
գ/ «1040. Կոշտ թափոնների կառավարում» ծրագրի «32004» միջոցառման, «1232 Էներգաարդյունավետության» ծրագրի «32001» միջոցառման գծով առաջարկվող նվազեցումները հնարավոր չէ կատարել, հաշվի առնելով վերջիններիս գծով համապատասխան եռամսյակներում ոչ բավարար միջոցների առկայությունը,
դ/  «1040. Կոշտ թափոնների կառավարում» ծրագրի 32004 միջոցառումը ներառել նախագծի N 5 հավելվածում, միաժամանակ ճշգրտելով NN 3 և 7 հավելվածներում արտացոլված՝ ընդամենը հատկացված գումարների տասնորդական ցուցանիշները,
ե/ Նախագծի N 11 հավելվածում՝
	- ՀՀ Լոռու մարզպետարանին վերաբերող մասում 33171700/1 ԳՄԱ կոդի փոխարեն անհրաժեշտ է նշել 33171700/501, իսկ 45451100/1 կոդի փոխարեն՝ 45451100/503,
- ՀՀ Շիրակի մարզպետարանին վերաբերող մասում 45611200/501 ԳՄԱ կոդի անվանումն անհրաժեշտ է նշել մշակութային օբյեկտների հիմնանորոգում,
 - ՀՀ Սյունիքի մարզպետարանին վերաբերող մասում 45231177/501 ԳՄԱ կոդով ճանապարհների վերանորոգման աշխատանքներ գնման առարկայի համար հատկացվում է 131,586.4 հազ. դրամ: Այնինչ՝ նշված աշխատանքների համար կնքված պայմանագրի գինը կազմում է 203,149.8 հազ. դրամ, որից 2022թ. հատկացվել էր 91,417.4 հազ. դրամ և տարբերությունը կազմում է 111,732.4 հազ. դրամ:
	1.Ընդունվել է
ՀՀ տարածքային կառավարման և ենթակառուցվածքների նախարարության 2023 թվականի ապրիլի 3-ի թիվ 
ԳՍ/20.2/9048-2023 գրությամբ ՀՀ ֆինանսների նախարարություն պարզաբանում է ներկայացվել, որի համաձայն՝ ՀՀ տարածքային կառավարման և ենթակառուցվածքների նախարարության ՀՀ                  2023 թվականի պետական բյուջեի 1212 «Տարածքային զարգացում» ծրագրի 12026 «Ազդակիր բնակավայրերի և համայնքների բյուջեներին հատկացվող համայնքային մասհանումներ» միջոցառման վերաբերյալ հայտնում ենք, որ «Բյուջետային համակարգի մասին» օրենքի 20-րդ հոդվածի 6-րդ մասի համաձայն՝ յուրաքանչյուր ռոյալթի վճարողի համայնքային մասհանումը բաշխվում է համայնքների բյուջեների երկաստիճան համակարգով՝ համայնքային մասհանման 50 տոկոսը հավասարաչափ բաշխվում է համայնքի ազդակիր բնակավայրերի միջև, իսկ մյուս 50 տոկոսը հավասարաչափ բաշխվում է Հայաստանի Հանրապետության այն բոլոր համայնքների միջև, որոնց կազմում կան սույն օրենքի 1.2-րդ հոդվածի 19.1-ին մասով սահմանված ազդակիր բնակավայրեր՝ այլ ռոյալթի վճարողներից՝ բացառելով սույն մասի սկզբնամասում նշված ազդակիր բնակավայրեր ներառող համայնքները: Մասհանումների չափերը որոշելիս հիմք են ընդունվում առաջիկա բյուջետային տարվան նախորդող երրորդ տարվա փաստացի վճարված ռոյալթիի գումարների առկա տվյալները: 
2022 թվականի մարտի 11-ի «Հայաստանի Հանրապետության բյուջետային համակարգի մասին օրենքում լրացումներ կատարելու մասին» ՀՕ-52-Ն օրենքն ուժի մեջ է մտնում 2023 թվականի հունվարի 1-ից, հետևաբար՝ համայնքների ղեկավարների կողմից մշակվող hամայնքային մասհանումների ծախսման ծրագրերը (այսուհետ՝ Ծրագրեր) կիրականացվեն 2024 թվականի բյուջեով: 2024 թվականին իրականացվելիք Ծրագրերի համար մասհանումների չափերը որոշելիս հիմք են ընդունվելու 2021 թվականի ընթացքում փաստացի վճարված ռոյալթիի գումարների առկա տվյալները:
Միաժամանակ տեղեկացնում ենք, որ ՀՀ տարածքային կառավարման և ենթակառուցվածքների նախարարության 2023թ. ապրիլի 3-ի N ԳՍ/20.2/7953-2023 գրությամբ ՀՀ վարչապետի աշխատակազմ է ներկայացվել «Հայաuտանի Հանրապետության 2023 թվականի պետական բյուջեի մաuին» oրենքում վերաբաշխում և փոփոխություններ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը, որով նախատեսվում է այլընտրանքային աշխատանքային ծառայության ուղարկված ծառայողներին վճարել օրենքով նախատեսված դրամական բավարարման գումարը (2023 թվականի 11 ամիսների համար)՝ 3,636,000 հազար դրամ:
2.Ընդունվել է
«1019» ծրագրի «12001» միջոցառման 1-ին եռամսյակում նախատեսված է եղել 202.4 մլն դրամ՝ կնքված պայմանագրով վճարումներ կատարելու համար, սակայն տեխնիկայի մատակարարումը կատարվել է պայմանագրով նախատեսված վերջնաժամկետից շուտ և վճարումների մեծ մասն իրականացվել է 2022 թվականի դեկտեմբերին: 129.9 մլն դրամ վարկային միջոց և 41.8 մլն դրամ կառավարության համաֆինանսավորում չի ծախսվելու և ենթակա է վերաբաշխման։
«1232» ծրագրի «32001» միջոցառմամբ նախատեսվում է իրականացնել կապիտալ ծախսեր՝ ծրագրին մասնակից հանրային շենքերում։ Առաջին եռամսյակում չի նախատեսվում կատարել վճարումներ։ Ծրագիրը նախատեսված ժամկետից ուշ է մեկնարկել և երկարաձգվել է մինչև 2024 թվականի հուլիսի 30-ը։ Արդյունքում փոփոխության է ենթարկվել գնումների պլանը։ Նախատեսվում է 2023 թվականին հաստատված բյուջեում կատարել փոփոխություն՝ համաձայնեցնելով ծրագրի գնումների պլանին և վճարումների ժամանակացույցերին։
Ելնելով վերոգրյալից հայտնում ենք, որ ծրագրերի կատարման վրա ազդեցություն չի ունենա:
3.Ընդունվել է
[bookmark: _GoBack]Նախագծի 11-րդ հավելվածում կատարվել է փոփոխություն:


4.Ընդունվել է



5.Ընդունվել է
Կատարվել են համապատասխան փոփոխություններ:
ՀՀ Սյունիքի մարզպետարանին վերաբերող մասի վերաբերյալ հայտնում ենք, որ ՀՀ Սյունիքի մարզպետի աշխատակազմի 2023 թվականի մարտի 28-ի թիվ 01/05/1/02139-2023  գրությամբ «ՀՀ Սյունիքի մարզի Գորիս համայնքի Ակներ գյուղի թիվ 15 փողոցի վերանորոգում» ծրագրի վերաբերյալ ներկայացված առաջարկության համաձայն՝ աշխատանքների իրականացման ընթացքում պարզվել է, որ փողոցի երկարությամբ անցնող կոյուղագիծը, որը սպասարկում է «Ֆրանս-Հայկական» սրտանոթային կենտրոնին, փողոցին հարակից զորամասին, տների բնակիչներին և արտադրական ենթակառուցվածքներին, տարիների ընթացքում ենթարկվել է կոռոզիայի, ամբողջովին դուրս եկել շարքից և դարձել օգտագործման համար ոչ պիտանի և առաջացել է անհրաժեշտություն ամբողջությամբ փոխել նշված կոյուղագիծը: Կազմվել է նոր նախահաշիվ` ներառելով նաև նոր կոյուղագծի կառուցումը: Արդյունքում օբյեկտի նախահաշվային գինը ավելացել է 19 854 000 ՀՀ դրամով:  

